ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻՆ ԵՎ ԳԻՏԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻՆ ՍԱՐՔԵՐ (ՍԱՐՔԱՎՈՐՈՒՄՆԵՐ) ՆՎԻՐԱԲԵՐԵԼՈՒ ԵՎ ԲԱՇԽՄԱՆ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


		1. ՀՀ ֆինանսների նախարարություն
	03.07.2024

	
	N 01/34-3/14146-2024

	ՀՀ ֆինանսների նախարարությունը Ձեր 20.06.2024թ. N 01/9.0-1/18669-2024 գրությամբ ներկայացված՝ «Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու և բաշխման ցանկը հաստատելու մասին» ՀՀ կառավարության որոշման նախագծի վերաբերյալ առարկություններ չունի:
	Ընդունվել է ի գիտություն:






		2. ՀՀ տարածքային կառավարման և ենթակառուցվածքների նախարարություն
	28.06.2024

	
	N ԳՍ//20780-2024

	Հայտնում ենք, որ ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու և բաշխման ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։
	Ընդունվել է ի գիտություն:






		3. ՀՀ պետական եկամուտների կոմիտե
	16.07.2024

	
	N 01/3-1/43104-2024

	«Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու և բաշխման ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ սկզբունքային առաջարկություններ չունենք:
Միաժամանակ, նախագծով նախատեսված` Հայաստանի Հանրապետության բարձրագույն ուսումնական հաստատություններին և գիտական կազմակերպություններին գույք նվիրաբերելու արդյունքում հնարավոր հարկային պարտավորությունների վերաբերյալ հայտնում ենք հետևյալը:
ՀՀ հարկային օրենսգրքի՝ 
- 4-րդ հոդվածի 1-ին մասի 24-րդ կետի համաձայն՝ ձեռնարկատիրական եկամուտ է համարվում կազմակերպության, անհատ ձեռնարկատիրոջ կամ նոտարի կողմից իրականացվող գործունեությանը վերագրվող ակտիվի աճ կամ պարտավորության նվազում, որը, առանձին վերցրած, հանգեցնում է կազմակերպության սեփական կապիտալի կամ անհատ ձեռնարկատիրոջ կամ նոտարի զուտ ակտիվների ավելացման, բացառությամբ օրենսգրքի 108-րդ հոդվածով սահմանված եկամուտ չհամարվող տարրերի,
-  59-րդ հոդվածով սահմանված են ավելացված արժեքի հարկ վճարողներին վերաբերող կարգավորումները։ Մասնավորապես, նույն հոդվածի 3-րդ մասին համապատասխան՝ նույն հոդվածի 4-րդ մասի 2-րդ կետին համապատասխան հարկային մարմնում որպես ԱԱՀ վճարող հաշվառված կազմակերպությունները ԱԱՀ վճարողներ են համարվում հայտարարությունում նշված օրվանից (բայց հայտարարությունը ներկայացնելու օրվան նախորդող 20-րդ օրվանից ոչ շուտ) մինչև հայտարարությունում նշված հարկային տարվա ավարտը:
Նույն հոդվածի 4-րդ մասի 2-րդ կետի «ա» ենթակետին համապատասխան՝ օրենսգրքի 14-րդ բաժնով սահմանված կարգով հարկային մարմնում որպես ԱԱՀ վճարողներ հաշվառվում են կամավորության սկզբունքով հայտարարություն ներկայացնելու դեպքում՝ Հայաստանի Հանրապետությունը` ի դեմս պետական մարմինների,
- 108-րդ հոդվածի 1-ին մասի 11-րդ կետի համաձայն՝ շահութահարկով հարկման բազայի որոշման նպատակով շահութահարկ վճարողների համար եկամուտ չեն համարվում ոչ առևտրային կազմակերպությունների անհատույց ստացած ակտիվները (այդ թվում` անդամավճարները), աշխատանքները և ծառայությունները,
- 109-րդ հոդվածի 4-րդ մասի 1-ին կետի համաձայն՝ շահութահարկով հարկման բազայի որոշման նպատակով շահութահարկ վճարողների համար եկամուտ են համարվում նաև առևտրային կազմակերպությունների, անհատ ձեռնարկատերերի և նոտարների անհատույց ստացված ակտիվները: Նույն կետով սահմանված դեպքում՝ ակտիվները (բացառությամբ դրամական միջոցների և հողամասերի) եկամուտ են համարվում այն հարկային տարում, երբ դրանք ճանաչվում են որպես ծախս կամ կորուստ` անկախ այդ ծախսը կամ կորուստը համախառն եկամտից նվազեցնելու հանգամանքից,
- 112-րդ հոդվածի 1-ին մասի 8-րդ կետի համաձայն՝ շահութահարկով հարկման բազայի որոշման նպատակով շահութահարկ վճարողների համար ծախս չեն համարվում ոչ առևտրային կազմակերպությունների անհատույց ստացած ակտիվների (այդ թվում` անդամավճարների), աշխատանքների և ծառայությունների գծով ծախսը կամ դրանց հաշվին կատարված ծախսը, այլ նվազեցումը կամ առաջացած կորուստը։
Հաշվի առնելով վերը նշված կարգավորումները՝ հայտնում ենք, որ շահութահարկով հարկման բազայի որոշման նպատակով․
ա) ոչ առևտրային կազմակերպությունների (տվյալ դեպքում՝ ՊՈԱԿ-ների, հիմնադրամների) համար անհատույց ստացված ակտիվները (տվյալ դեպքում՝ որպես նվիրաբերություն ստացվող գույքը) չեն համարվում եկամուտ։ Միաժամանակ, վերջիններիս համար ծախս չեն համարվում այդ անհատույց ստացված ակտիվների (տվյալ դեպքում՝ որպես նվիրաբերություն ստացվող գույքի) գծով ծախսը կամ դրանց հաշվին կատարված ծախսը, այլ նվազեցումը կամ առաջացած կորուստը։ Հետևաբար, ոչ առևտրային կազմակերպություն հանդիսացող բարձրագույն ուսումնական հաստատությունների և գիտական կազմակերպությունների մոտ որպես նվիրաբերություն ստացվող գույքի մասով շահութահարկ հաշվարկելու և վճարելու պարտավորություն չի առաջանում, 
բ) առևտրային կազմակերպությունների (տվյալ դեպքում՝ ՓԲԸ-ների) համար անհատույց ստացված ակտիվները (տվյալ դեպքում՝ որպես նվիրաբերություն ստացվող գույքը) համարվում են եկամուտ։ Ընդ որում՝ այդ անհատույց ստացվող ակտիվները եկամուտ են համարվում այն հարկային տարում, երբ դրանք ճանաչվում են որպես ծախս կամ կորուստ` անկախ այդ ծախսը կամ կորուստը համախառն եկամտից նվազեցնելու հանգամանքից։ 
Միաժամանակ, պետության` ի դեմս ՀՀ ԿԳՄՍ նախարարության կողմից գույքի նվիրաբերության գործարքների մասով ԱԱՀ-ի գծով պարտավորություններ չեն առաջանում:
	Ընդունվել է ի գիտություն:






		4. ՀՀ արդարադատության նախարարություն
	19.07.2024

	
	N /27.1/28654-2024

	Ի պատասխան Ձեր՝ 2024 թվականի հուլիսի 19-ի թիվ 01/9.0-1/21775-2024 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերում են գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա նախագծի վերաբերյալ կարծիք չի տրամադրվելու:
Նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Հայաստանի Հանրապետության բարձրագույն ուսումնական հաստատություններին և գիտական կազմակերպություններին սարքեր (սարքավորումներ) նվիրաբերելու և բաշխման ցանկը հաստատելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվում:
	Ընդունվել է ի գիտություն:






		5. ՀՀ վարչապետի աշխատակազմ
	29.07.2024

	
	N 02/16.32/25949-2024 

	Սոցիալական հարցերի վարչություն
Նախագծի վերաբերյալ ներկայացվում են հետևյալ դիտարկումները՝
1.Նախագծի վերնագիրը չի համապատասխանում դրա բովանդակությանը: Այսպես. վերնագրում խոսվում է բարձրագույն ուսումնական հաստատություններին և գիտական կազմակերպություններին սարքեր (սարքավորումներ), իսկ տեքստում՝ գույք նվիրաբերելու մասին:
 Նախագծի նախաբանում հիշատակվող՝ 
1) «Գիտական և գիտատեխնիկական գործունեության մասին» օրենքի 12-րդ հոդվածի 1-ին մասի թ կետը նախագծի ընդունման լիազորող նորմ չէ,



2) կառավարության 2016 թվականի հոկտեմբերի 13-ի N 1067-Ն որոշմամբ հաստատված կարգը վերաբերելի չէ նախագծին, քանի որ դրանով սահմանված են պետական սեփականություն հանդիսացող գույքի նվիրաբերության՝ սույն նախագծի կարգավորումներից տարբերվող այլ ընթացակարգեր (նվիրաբերության սուբյեկտը հայտով դիմում է տարածքային կառավարման և ենթակառուցվածքների նախարարության պետական գույքի կառավարման կոմիտե, որն էլ բավարար պայմանների առկայության դեպքում, կառավարության որոշման հիմքով, կնքում է պետական սեփականություն հանդիսացող գույքի նվիրաբերության պայմանագիր):
3. Նախագծի 1-ին և 2-րդ կետերը ենթակա են միավորման՝ բացառելով առանձին կետով նվիրաբերվող գույքի բաշխման ցանկի հաստատումը (բարձրագույն ուսումնական հաստատություններին և գիտական կազմակերպություններին նվիրաբերել գույք` համաձայն հավելվածի):
4. Նախագծի 4-րդ կետն անհրաժեշտ է խմբագրել՝ բարձրագույն կրթության և գիտության կոմիտեի կողմից գույքի նվիրաբերության մասին պայմանագրերի կնքումն ապահովելու հանձնարարական տալով կրթության, գիտության, մշակույթի և սպորտի նախարարին:
	

Ընդունվել է:
Կատարվել է համապատասխան փոփոխությունը «գույքը բառը փոխարինվել է  «սարք (սարքավորումներ)  բառերով: 

Ընդունվել է:
Կատարվել է համապատասխան փոփոխությունը: Նախագծի նախաբանից հանվել է «Գիտական և գիտատեխնիկական գործունեության մասին» օրենքի 12-րդ հոդվածի 1-ին մասի թ կետը:
Ընդունվել է:
Կատարվել է համապատասխան փոփոխությունը: Նախագծի նախաբանից հանվել է «Հայաստանի Հանրապետության կառավարության 2016 թվականի հոկտեմբերի 13-ի N 1067-Ն որոշմամբ հաստատված կարգի դրույթներով բառերը:



Ընդունվել է:
Նախագծի 1-ին և 2-րդ կետերը միավորվել են:  


Ընդունվել է:
Համապատասխան կետը խմբագրվել է:



	Իրավաբանական վարչություն
1. Նախագծի նախաբանում, որպես լիազորող նորմ, նշված է ՀՀ կառավարության 2016 թվականի հոկտեմբերի 13-ի N 1067-Ն որոշումը, մինչդեռ նախագիծը բովանդակային առումով չի պարունակում նշված կարգի կարգավորումները, հետևաբար գտնում ենք՝ անհարաժեշտ է առաջնորդվել սույն կարգի կարգավորումների հաշվառմամբ: 


     Ինչ վերաբերում է «Գիտական և գիտատեխնիկական գործունեության մասին» օրենքի 12-րդ հոդվածի 1-ին մասի թ կետին արված հղմանը, ապա այն նախագծի ընդունման լիազորող նորմ չէ:



     2. Նախագծի 5-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից: Սակայն հարկ է նկատի ունենալ, որ Նորմատիվ իրավական ակտերի մասին ՀՀ օրենքի 23-րդ հոդվածի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: Հետևաբար նախագծի 5-րդ կետով նախատեսված դրույթը հակասում է վերոնշյալ օրենքին:


	
Ընդունվել է:
Կատարվել է համապատասխան փոփոխությունը: Նախագծի նախաբանից հանվել է «Հայաստանի Հանրապետության կառավարության 2016 թվականի հոկտեմբերի 13-ի N 1067-Ն որոշմամբ հաստատված կարգի դրույթներով բառերը:

Ընդունվել է:
Կատարվել է համապատասխան փոփոխությունը: Նախագծի նախաբանից հանվել է «Գիտական և գիտատեխնիկական գործունեության մասին» օրենքի 12-րդ հոդվածի 1-ին մասի թ կետը:

Ընդունվել է:
Նախագծից հանվել է 5-րդ կետը:

	Ֆինանսատնտեսագիտական վարչություն
1. Նախագծի 1-ին և 2-րդ կետերը առաջարկում ենք միավորել,

2. [bookmark: _GoBack]Քննարկել Նախագծի 3-րդ կետով՝ գույքի նվիրաբերության մասին պայմանագրերի կնքումն ապահովելու հանձնարարականը կրթության, գիտության, մշակույթի և սպորտի նախարարին տալու հարցը, միաժամանակ սահմանել հստակ ժամկետ վերոնշյալ աշխատանքների իրականացման  համար,
3. Նախագծի հավելվածում ավելացնել սյունյակ՝ «Քանակ (հատ)» անվանումով:
	
Ընդունվել է:
Նախագծի 1-ին և 2-րդ կետերը միավորվել են:  
Ընդունվել է:
Համապատասխան կետը խմբագրվել է:



Ընդունվել է:
Կատարվել է համապատասխան լրացում:



